
Assalomu alaykum! 

Hurmatli Hayʼat aʼzolari va yigʻilish qatnashchilari, 

 

 

1.) Oʻzbekiston Respublikasi Prezidenti va Hukumatining hujjatlari hamda 

topshiriqlarida Davlat statistika idoralari oldiga qoʻyilgan vazifalarning tizimda 

ijrosi yuzasidan amalga oshirilgan ishlar samaradorligi toʻgʻrisida. 

Viloyat statistika organlari tomonidan 2024- yilning 1- choragi davomida 

Oʻzbekiston Respublikasi Prezidenti va Hukumatining Farmon va Qarorlari hamda 

Davlat dasturlarining ijrosini taʼminlash boʻyicha  

“2024- yilda statistika ishlar dasturi” doirasida Davlat statistikasining asosiy 

prinsiplarini taʼminlagan holda qator ishlar amalga oshirildi. 

Jumladan, 2024- yilning yanvar-mart oylari davomida viloyatda faoliyat 

koʻrsatayotgan 16 197 ta xoʻjalik yurituvchi subyektlardan statistika hisobotlari qabul 

qilinib, tahlil qilingan holda oʻz vaqtida davlat statistika Agentlikga taqdim etildi. 

Oʻzbekiston Respublikasi “Rasmiy statistika toʻgʻrisida”gi Qonunida belgilab 

berilgan asosiy vazifalar va yuklangan majburiyatlar asosida statistika boshqarmasi 

tomonidan viloyatning ijtimoiy-iqtisodiy rivojlanish jarayonlari toʻgʻrisidagi 34 ta 

(oylik, choraklik, yillik,) statistika maʼlumotlar viloyat hokimligi va boshqa tegishli 

idoralarga belgilangan tartibda berib borildi.  

2024- yilning 2- choragi davomida “Statistika ishlarini ishlab chiqarish dasturi” 

ijrosini taʼminlash yuzasidan bir qator ishlar amalga oshirildi. Jumladan, kunlik 

xarajatlarni hisobga olish kundaligi, Oʻzbekiston Respublikasiga kirish va chiqishga 

oid turizm boʻyicha tanlanma kuzatuv jami 1200 ta jismoniy shaxslarda, 388 ta savdo 

faoliyati bilan shugʻullanuvchi, 608 ta aholiga xizmat koʻrsatuvchi jismoniy 

shaxslarda, 180 ta shaxsiy avtotransport egalarida kuzatuv soʻrovnomalari boʻyicha 

belgilangan muddatlarda, toʻliq va sifatli kuzatuvlar oʻtkazildi va umumlashtirilgan 

maʼlumotlar tegishli tartibda Statistika agentligiga taqdim etildi.  

Shuningdek, har oyning 20-30 sanalarida 905 qishloq xoʻjalik mahsulotlarini 

sotuvchi jismoniy shaxslarni tanlama kuzatuv soʻrovnomasi, har oyning 20-30 

sanalarida 185 ta chorva mollari va parrandalarni sotuvchi jismoniy shaxslarni 

tanlama kuzatuv soʻrovnomasi boʻyicha belgilangan muddatlarda, toʻliq va sifatli 

kuzatuvlar oʻtkazildi.  



Oʻtkazilgan soʻrovlar, kuzatuvlar hamda qabul qilingan davlat statistika 

hisobotlari natijalarini umumlashtirilib, tegishli maʼlumotlar Davlat statistika 

qoʻmitasining tegishli tarmoq boshqarmalariga oʻz vaqtida taqdim etildi.  

Davlat statistika hisobotlari va kuzatuvlari natijasida olingan statistik 

maʼlumotlar umumlashtirilib, viloyatning rivojlanishini, iqtisodiyot tarmoqlari va 

ijtimoiy sohalarda amalga oshirilayotgan islohotlar natijalarini toʻliq aks ettiruvchi 

kompleks statistik va tahliliy axborotlarni jumladan, 49 ta press-relizlar boshqarma 

rasmiy saytiga, 116 ta roliklarni viloyat televideniyasida, 131 ta radio eshittirishlarida, 

35 marotaba viloyat gazetalarida hamda 240 marotaba ijtimoiy tarmoqlarda tahliliy 

axborot maʼlumotlari joylashtirib borildi.  

Shu bilan birga, viloyat statistika boshqarmasi va tuman (shahar) statistika 

boʻlimlari tomonidan, sohaga oid qonunchilik va meʼyoriy-huquqiy hujjatlar 

talablarini respondentlarga yetkazish yuzasidan muntazam ravishda profilaktika 

ishlari olib borilmoqda. 

Jumladan, 2024- yilning yanvar-iyun oylari davomida 1867 ta respondentlarga 

tushuntirish ishlari olib borilgan. 

Undan tashqari, respondentlar va statistika organlari oʻrtasida amaldagi 

qonunchilikda belgilangan munosabatlarni yanada kuchaytirish orqali samarali 

hamkorlik oʻrnatish, kelib tushgan savol, taklif va muammolarni oʻrganish, mavjud 

muammolarni tezkor ravishda bartaraf etish va kelgusida oldini olish maqsadida, 

hududiy statistika organlari tomonidan, ijtimoiy tarmoqlar orqali respondentlar uchun 

tushuntirishlar tashkil etiladi. Ushbu maqsadlar uchun ijtimoiy tarmoqlar, xususan 

“Telegram” tarmogʻida boshqarmada 1 ta, har bir tuman (shahar) statistika boʻlimlari 

tomonidan 11 ta doimiy faoliyat olib boradigan maxsus guruhlar tashkil etilib, ularga 

jami  1988 ta respondentlar jalb etildi. 

Shu bilan birga, viloyat statistika boshqarmasi va uning quyi tizimlari tomonidan 

profilaktika ishlarini yanada kengaytirish maqsadida respondentlarga ularning huquq 

va majburiyatlari, statistika sohasiga oid qonunchilik va meʼyoriy-huquqiy hujjatlar 

talablarini tushuntirish boʻyicha mahalliy ommaviy axborot vositalari (televideniye, 

radio, gazeta va jurnallar) orqali 89 ta chiqishlar tashkil qilindi. 

2) Aholini roʻyxatga olish toʻgʻrisida”gi Oʻzbekiston Respublikasi Qonuni 

ijrosini taʼminlash borasida amalga oshirilayotgan tadbirlar toʻgʻrisida. 

Oʻzbekiston Respublikasining “Aholini roʻyxatga olish toʻgʻrisida”gi Qonuniga 

asosan Oʻzbekiston Respublikasida oʻtkaziladigan aholini roʻyxatga olish tadbiriga 

puxta tayyorgarlik koʻrilmoqda. 

Viloyat statistika boshqarmasining Roʻyxataga olish jarayonlarini tashkil etish 

va oʻtkazish boʻlimi xodimlarining aholini roʻyxatga olishga oid normativ-huquqiy va 

uslubiy hujjatlarining mazmun-mohiyati boʻyicha bilim va koʻnikmalarini oshirib 

borishmoqda. 

Aholini roʻyxatga olish tadbiri toʻgʻrisida aholini xabardor qilish maqsadida 

hududiy statistika organlari tomonidan reja-jadval asosida targʻibot tashviqot ishlari 



olib borildi. Jumladan, mahalliy telekanallarda 3 ta koʻrsatuvlar va mahalliy 

radiokanallarda 5 ta eshittirishlar tashkil etildi, mahalliy gazeta va jurnallarda 6 ta 

maqola chop etildi, turli rasmiy veb-saytlarda 40 ta tezis va maqolalar joylashtirildi. 

Shuningdek, umumtaʼlim maktablarida 31 ta va oliy taʼlim muassasalarida 9 ta davra 

suhbatlari va seminarlar tashkil etildi. 

Tuman va shahar statistika boʻlimi xodimlari va boshqarmaning roʻyxatga olish 

jarayonlarini tashkil etish va oʻtkazish boʻlimi xodimlari bilan birgalikda yanvar-

dekabr oylari uchun tasdiqlangan reja grafik boʻyicha 198 ta belgilangan mahallarda 

tanlanma ravishda uy joylarning raqamlanish xolatlarini oʻrganish ishlari olib borildi. 

Oʻrganish davomida 17 142 ta xonadon oʻrganilib, shundan 5016 tasi (29,3%)ga uy 

raqamlari ilinmaganligi yoki raqamlanmaganligi aniqlandi. Shu bilan birga, 

oʻrganilgan 2 529 ta koʻchalarning 240 tasiga (12 %) halichaga nom belgilari 

oʻrnatilmaganligi aniqlandi.  

3) Oʻzbekiston Respublikasi Prezidentining 2021- yil 31- maydagi 

“Ijro.gov.uz” ijro intizomi idoralararo yagona elektron tizimi samarali faoliyat 

koʻrsatishini taʼminlashga qaratilgan qoʻshimcha chora-tadbirlar toʻgʻrisida”gi 

PQ–5132-son qarori, shuningdek, 2017- yil 11- apreldagi PQ-2881-son qarorida 

belgilangan vazifalarning soʻzsiz ijrosini taʼminlash, ijro intizomini yanada 

mustahkamlash boʻyicha amalga oshirilayotgan ishlar toʻgʻrisida. 

Boshqarma rahbariyati tomonidan PQ-2881-son Qarorini ijrosini taʼminlash 

maqsadida har oyning 2-chi va oxirgi juma kunlari ijro xujjatlari holati yuzasida 36 ta 

bayonnomalar rasmiylashtirilgan. Nazorat xujjatlari bayonlarda koʻrsatilib, ijro holati 

doimiy nazoratga olingan.  

Joriy yilning yanvar-iyun oylari davomida jismoniy va yuridik shaxslar 

tomonidan 35 ta murojaatlar kelib tushgan boʻlib, ulardan: 

- toʻgʻridan –toʻgʻri murojaatlar- 21 ta, 

- rahbariyat sayyor qabullarida- 14 ta, 

- ishonch telefonlariga- yoʻq, 

- bosh vazir qabulxonasidan – yoʻq, 

Barcha murojaatlar oʻz muddatida ijobiy hal etilgan.   

Boshqarmaning rasmiy saytiga har oyning 10 sanasiga qadar oylik va choraklik 

maʼlumotlarni oʻzbek tilida doimiy joylashtirib borilmoqda. 

Boʻlim tomonidan Jismoniy va yuridik shaxslar murojaatlari oʻrganilib puxta 

va qisqa vaqtlar ichida javob xatlari berib olganligi toʻgʻrisida belgilar qoʻyilmoqda 

hamda tuman, shahar statistika boʻlimlarining ijro intizomi boʻyicha masʼul 

xodimlariga muntazam ravishda amaliy yordamlar koʻrsatilib, nazoratga olinib 

kelinmoqda.   

Viloyat statistika boshqarmasi va tuman, shahar statistika boʻlimlari 

“Edo.ijro.uz” tizimiga ulangan. 



4) Statistika organlarida maʼnaviy-maʼrifiy ishlar samaradorligini oshirish, 

davlat tili toʻgʻrisidagi qonun hujjatlariga rioya etilishini taʼminlash 

masalalarida amalga oshirilayotgan ishlar natijadorligi toʻgʻrisida. 

Sirdaryo viloyati statistika boshqarmasi hamda viloyat maʼnaviyat va maʼrifat 

boʻlimi bilan hamkorlikda tizimda maʼnaviy–maʼrifiy ishlar samaradorligini oshirish 

va sohani rivojlantirish boʻyicha 2024- yil 22- yanvar kuni “YOʻL XARITASI” 

tasdiqlandi. 

Joriy yilning yanvar-iyun oylari davomida boshqarma va viloyat maʼnaviyat va 

maʼrifat boʻlimi bilan hamkorlikda haftaning har juma kunlari maʼnaviyat va maʼrifat 

soatlari tashkil qilinib, jami 25 ta davra suhbati oʻtkazildi. 

Shuningdek, boshqarmada kitoblar burchagi tashkil etilib, tizim xodimlari 

tomonidan “Kelajak uchun kitob oʻqiymiz” shiori ostida kitobxonlikni keng targʻib 

qilish va kitob oʻqish maʼdaniyatini shakllantirish maqsadida sohaviy, adabiy/tarixiy 

va rahbarlik/ liderlik qobilyatini rivojlantiruvchi, shaxsiy kamolotga yetaklovchi jami 

300 dan ortiq kitoblar bilan toʻldirildi. Joriy yilning 16-24- may kunlari tizim 

xodimlari oʻrtasida 5 bosqichdan iborat  “Eng yaxshi kitobxon” koʻrik tanlovi 

oʻtkazildi. Unga koʻra baxolash komissiyasi tuzilib, ishtirokchilar avval test, suxbat va 

oʻz ijodiy koʻlyozmalari bilan saralashdan oʻtkazilib, gʻoliblar kimmatbaxo sovgʻalar 

bilan taqdirlanishdi. 

Mamlakatimizda Davlat statistika tizimida amalga oshirilayotgan ishlar, 

yangiliklardan keng jamoatchilikni muntazam xabardor qilib borish, ommaviy axborot 

vositalari, internet va ijtimoiy tarmoqlarda yoritish boʻyicha 2024- yil rejasini ishlab 

chiqilib, boshqarma boʻlimlari va tuman (shahar) boʻlimlariga  yetkazildi. Boshqarma 

tizimida Oʻzbekiston Respublikasi “Davlat tili haqida”gi Qonuni ijrosini toʻliq 

taʼminlash, rasmiy ish yuritish hujjatlarini davlat tilida boʻlishini taʼminlash 

maqsadida, boshqarmada T. Mustafakulovga biriktirilib, boshqarma va tuman shahar 

boʻlimlarini nazorat qilib borishi biriktirilgan. 

Boshqarmaning rasmiy sayti va vep-sahifalarida yoritib boriladigan statistik 

maʼlumotlar, oylik, choraklik, yillik press-relizlar va dokladlarning davlat tili talab 

meyyorlari asosida xato va kamchiliklarsiz borilishini nazorat qilib borilishi yoʻlga 

qoʻyildi. 

Shuningdek, boshqarmaning  veb-saytida milliy qadriyatlarimiz oʻzagini tashkil 

etuvchi mehnatsevarlik, halollikni ulugʻlovchi, korrupsiyani qoralovchi hikmatlar, 

adabiyotimiz durdonalaridan namunalar berib boruvchi “Kun hikmati” sahifasini 

yuritib borilmoqda. Tizimda amalga oshirilayotgan maʼnaviy-maʼrifiy ishlarni 

yoritishga doim alohida “Maʼnaviy va maʼrifat” boʻlim (blok)ini yaratilgan va 

maʼlumotlar yangilanib borilmoqda. 

Oʻzbekiston Respublikasining “Korrupsiyaga qarshi kurashish 

toʻgʻrisida”gi OʻRQ-419-son Qonunining ijrosi yuzasidan amalga oshirilgan 

ishlar toʻgʻrisida. 

Viloyat statistika boshqarmasi tomonidan mazkur Qonun ijrosi yuzasidan 2024-yil 

2- choragi davomida qator ishlar amalga oshirildi.  

2024- yil 26- aprel kuni boshqarmada Oʻzbekiston Respublikasi Prezidentining 

2021- yil 6- iyuldagi “Korrupsiyaga qarshi murosasiz munosabatda boʻlish muhitini 

yaratish, davlat va jamiyat boshqaruvida korrupsiyaviy omillarni keskin kamaytirish 

va bunda jamoatchilik ishtirokini kengaytirish chora-tadbirlari toʻgʻrisida”gi PF-6257-



son Farmoni va “Korrupsiyaga qarshi kurashish faoliyatini samarali tashkil etishga 

doir qoʻshimcha chora-tadbirlar toʻgʻrisida”gi PQ-5177-son qarori mazmuni va 

mohiyati” mavzusida veb-seminar tashkil etildi. Tadbir tafsilotlari boshqarmaning 

rasmiy veb-sayti, shuningdek FACEBOOK va TELEGRAM kanallariga joylashtirildi. 

“Huquqiy bilimlar kuni” doirasida joriy yilning: 

17- may kuni “Oʻzbekiston Respublikasi Prezidentining “Oʻzbekiston 

Respublikasida korrupsiyaga qarshi kurashish tizimini takomillashtirish boʻyicha 

qoʻshimcha chora-tadbirlar toʻgʻrisida”gi PF-6013-son Farmoni mazmuni va 

mohiyati” mavzusida boshqarma xodimlariga; 

 14- iyun kuni “Korrupsiyaga qarshi kurashish toʻgʻrisida”gi, “Manfaatlar 

toʻqnashuvi toʻgʻrisida”gi Oʻzbekiston Respublikasi Qonunlarining hamda 

Oʻzbekiston Respublikasi Prezidentining “Oʻzbekiston Respublikasining “Manfaatlar 

toʻqnashuvi toʻgʻrisida”gi Qonuni ijrosini samarali tashkil etish chora-tadbirlari 

toʻgʻrisida”gi PQ-210-son qarorining mazmuni va mohiyati haqida boshqarma va 

tuman (shahar) statistika boʻlimi xodimlari ishtirokida navbatdagi oʻquv 

mashgʻulotlari oʻtkazildi. 

Barcha tadbir tafsilotlari ijtimoiy tarmoqlarda keng yoritilib kelinmoqda. 

Xodimlarning huquqiy savodxonligini oshirish hamda yangidan qabul qilinayotgan 

meʼyoriy-huquqiy hujjatlar toʻgʻrisida xabardor boʻlishi uchun har haftaning juma 

kunlari – “Huquqiy bilimlar kuni”, har oyda bir marotaba – Oʻzbekiston Respublikasi 

Qonun hujjatlari maʼlumotlarining milliy bazasi – “Lex.uz”dan olingan, Statistika 

agentligi hamda Adliya boshqarmasi tomonidan yuborilgan normativ-huquqiy 

hujjatlar muhokamasi boʻlib oʻtmoqda.  

Hurmatli Baxodir Abdusalomovich! Bugungi Hayʼat yigʻilishida Sirdaryo 

viloyati statistika boshqarmasi nomiga qayd etib oʻtilgan kamchiliklarni eʼtiborga 

olgan holda ularni zudlik bilan bartaraf etib, kelgusida ushbu kamchiliklarga yoʻl 

qoʻymaslik choralarini koʻraman va bu kamchiliklar boshqa takrorlanmaydi deb vaʼda 

beraman. 

 

Eʼtiboringiz uchun rahmat!!! 


